
Fil-fond, midfuna f’qalbek
hemm l-ombra tal-passat, 
li qiegħda therri ’l ħajtek
b’tant niket u weġgħat.

Nixtieq li nista’ nifhem
x’qed tostor dik il-qalb,
li dejjem fis-silenzju
tixtieq tinfexx fit-talb.

Ħabbejtek malli rajtek
taħt dawl qamar fiddien
ħosbiena ħdejn il-baħar
u ħemda kullimkien.

Kif tista’ mħabbti tirbaħ
fuq l-ombra tal-passat
li tul dawn is-snin kollha
lil qalbek ibbalzmat?

